Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Sozietateen gaineko zerga aldatzeko proposatutako neurri zehatzei buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du ezagutze aldera sozietateen gaineko zergaren aldaketaren arloan planteatutako neurri zehatzak, ekintzailetza sustatzeko eta enpresa-jarduera dinamizatzearen esparruan (8-14/PES-0095). Galdera hori 2014ko apirilaren 29ko 1308 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enplegu kontseilariak horri buruz ematen dion informazioa:

Nafarroako Gobernuak publikoki ezagutzera eman duenez, ekainaren amaieran Nafarroako Parlamentura igorriko da zerga erreformari buruzko agiria, non jasoko baitira Nafarroako Foru Komunitatean indarra duten eta haren araugintza-eskumenekoak diren zergak, sozietateen gaineko zerga barne dela, erreformatzeko proiektatu diren neurriak. Neurri horiek aztertzen ari gara, eta oraindik ez da erabaki haietatik zein sartuko diren kasuko lege aurreproiektuan. Hori dela eta, ezin dira une honetan zehaztu eta xehakatu.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

